
[Мікалай Норавіч] // Родныя вытокі. — 2000. — 12 лют. — С. 1.  

 

 
 

Больш чьш 10 год прайшло з таго часу, як пакінуў ён Чорныя горы, а памяць захоўвае 

кожны пражыты там дзень, настолькі ён быў каштоўным. Заўтра магло не быць, як не было яго ў 

трох сяброў Норавіча – рускіх і ўкраінца. Бацькі атрымалі назад сваіх хлопчыкаў у цынкавых 

трунах. 

Мікалаю пашанцавала. За ўсе паўтара года, што знаходзіўся ў Афганістане, не быў нават 

паранены. У вёску Сітцы не прыйшла чорная вестка і маці не знаходзілася ў слязах. А колькі было 

рамантыкі ў вучэбцы Тэрмеза, калі нават адчувалі гонар за тое, што ім, як і іх дзядам, давядзецца 

абараняць рэвалюцыйныя заваяванні. I толькі, калі трапіў у Афганістан, убачыў чужую зямлю, 

людзей, апярэзаных патранташамі, як у нас, у грамадзянскую, тады адчуў наколькі лішнія тут 

батээры. Ніхто, аказваецца, не клікаў іх на дапамогу, а наадварот, усе жадалі, каб чужынцы хутчэй 

пакінулі гарачую афганскую зямлю. 

Вяртаўся дадому шчаслівы, хаця першыя месяцы цяжкавата прывыкалася да мірнага 

жыцця. Але дзень за днём Афган адыходзіў усё далей і далей. Аб ім нагадваў толькі медаль «За 

баявыя заслугі». 

У 1991 годзе Мікалай ажаніўся. І ўжо праз год маладая сям'я Норавічаў атрымала новы 

асобны дом агульнай плошчай больш як 76 квадратных метраў. Так саўгас дапамагаў уладкаваць 

жыццё былому воіну-інтэрнацыяналісту. Не так даўно ў сям'ю слесара Мікалая Вацлававіча і 

настаўніны Ірыны Аляксандраўны Норавічаў прыйшло папаўненне. Нарадзіўся сынок Саша, 

з'яўлення якога вельмі чакалі. Яму другі годзік, хлопчык упэўнена тупае па зямлі, а шчаслівы 

бацька думае толькі аб адным –  не дай Бог, каб яму выпала доля ісці са зброяй на чужую зямлю. 

 

На здымку: сям'я былога воіна-інтэрнацыяналіста Мікалая Норавіча з саўгаса «Сітцы» 

 


